REPUBLIKA E KOSOVES / REPUBLIKA KOSOVA

K.DH.SH.11.nr.99/23

GJYKATA KOMERCIALE E KOSOVES - Dhomat e Shkallés sé Dyté, gjygtari Dren Rogova,
ne ¢éshtjen juridike pérmbarimore té kreditorit “Salus Haus” me seli ne Gjermani, te cilin sipas
autorizimit ¢ pérfagéson “...” shpk, me adresé ne Prishtiné, ndaj debitorit “Fan Farm” shpk, me
seli ne Prishting, me nr. Biznesit ..., te cilin sipas autorizimit e pérfagéson M. Sh. avokat nga
Prishtina, me bazé juridike pérmbarimore, duke vendosur lidhur me ankesén e kreditorit, e
paragitur kundér aktvendimit té Gjykatés Themelore né Prishtiné - Departamenti i Pérgjithshém,

PPP.nr.2044/19 dt.14.03.2022, me datén 30.10.2023, mori kété:
AKTVENDIM

REFUZOHET e pabazuar ankesa e kreditorit Salus Haus” me seli ne Gjermani, te cilin sipas
autorizimit ¢ pérfagéson “Vokshi&Lata” shpk, me adresé ne Prishtiné, ndérsa aktvendimi i
Gjykatés Themelore né Prishtiné - Departamenti i Pérgjithshém, PPP.nr.2044/19 dt.14.03.2022,
VERTETOHET.

Arsyetim

Gjykata Themelore né Prishtiné - Departamenti i Pérgjithshém, me aktvendimin e ankimuar
PPP.nr.2044/19 dt.14.03.2022, e ka aprovuar prapésimin e debitorit “Fan Farm” shpk, me seli ne
Prishtiné, me nr. Biznesit 810816382, i paragitur kundér urdhrit pér lejimin e pérmbarimit
P.nr.983/19 dt.11.10.2019, té Pérmbaruesit Privat Ilir Mulhaxha, pér territorin e Gjykatés
Themelore ne Prishting, ndérsa shfugizon urdhrin pérmbarimor P.nr.983/19 dt.11.10.2019.

Kundér kétij aktvendimi, né afatin ligjor ka paragitur ankesé kreditori, pér shkak te shkeljes
thelbésore te dispozitave procedurale, vértetimit te gabuar apo jo te gjendjes faktike dhe zbatimit
te gabuar te se drejtés materiale, me propozim qé gjykata e shkalles se dyté ta aprovoj ankesén si
te bazuar, aktvendimin e atakuar ta ndryshoj ashtu ge te refuzohet prapésimi i debitorit apo
aktvendimi i atakuar te anulohet dhe ¢éshtja te kthehet ne shkallé te paré ne rigjykim dhe
rivendosje.

Dhomat e Shkallés sé Dyté té Gjykatés Komerciale, i shqyrtoi shkresat e 1éndés, aktvendimin e
atakuar, pretendimet ankimore dhe pas vlerésimit té tyre né kuptim té dispozités sé nenit 208 té

Ligjit pér Procedurén Kontestimore (LPK) e lidhur me nenin 17 té Ligjit pér Procedurén
Pérmbarimore (LPP), gjeti se:

- Ankesa e kreditorit &shté e pabazuar.

Nga shkresat e léndés rrjedh se kreditori “Salus Haus” me seli ne Gjermani, te cilin sipas
autorizimit ¢ pérfagéson “Vokshi&Lata” shpk, me adresé ne Prishtiné, me datén 11.10.2019, ka
paragitur propozim pér pérmbarim ndaj debitorit “Fan Farm” shpk, me seli ne Prishtiné, me nr.
Biznesit 810816382, né bazé té dokumentit pérmbarimor — Aktvendimit te Gjykatés Themelore ne
Prishtiné —Departamenti pér Céshtje Ekonomike 1E.nr.172/19 dt.19.09.2019. Pérmbaruesi Privat
Ilir Mulhaxha nga Prishtina, sipas propozimit te kreditorit, me urdhrin pérmbarimor P.nr.983/19
dt.11.10.2019, ka lejuar pérmbarimin, me té cilén detyrohet debitori ge te ndalon shitjen apo
¢farédo tregtimi te produkteve me mbishkrim FLORADISH dhe te gjitha produktet e shitura me
mbishkrim FLORADISH neper pikat e shitjes ne Kosové ti largon nga tregu.

Kundér urdhrit pérmbarimor debitori ka paraqitur prapésim me daté 21.11.2019, duke theksuar se
e ka respektuar ne pérpikéri Masén e Pérkohshme te Sigurimit te Iéshuar nga Gjykata Themelore
ne Prishtine-Departamenti pér Céshtje Ekonomike ek.NR.173/19, pa e iniciuar procedurén e
pérmbarimit edhe pse ajo nuk éshté e plotfugishme sepse ndaj atij aktvendimi éshté paragitur
ankesé ne Gjykatén e Apelit. Shton se debitori vullnetarisht e ka pérmbushur obligimin ashtu ge
nuk e obligohet pér shpenzimet e pérmbaruesit.

Ndaj prapésimit te debitorit, me datén 21.11.2019, kreditori ka parashtruar pérgjigje, duke
arsyetuar se nuk géndrojné pretendimet e debitorit ne prapésim sepse debitori nuk e ka njoftuar
as kreditorin e as gjykatén se éshté duke e respektuar aktvendimin e gjykatés, i njéjti edhe kishte
ushtruar ankesé ndaj kétij aktvendimi, debitori ka déshtuar ge brenda afatit partitiv ta njoftoi
gjykatén dhe kreditorin pér zbatimin e masés, por propozon ge gjykata ta refuzoj prapésimin e
debitorit si dhe te obligoj te njéjtin ge te paguaj shpenzimet e pérgjigjes ne prapésim ne vleré prej
312 euro.

Gjykata Themelore né Prishtiné, pas vlerésimit té prapésimit dhe pérgjigjes ne prapésim, ka nxjerré
aktvendimin PPP.nr.20448/19 dt.14.03.2022, me té cilin e ka aprovuar prapésimin e debitorit dhe
ka shfugizuar urdhrin pérmbarimor, duke vendosur mé decidivisht si né dispozitiv té aktvendimit
té atakuar. Né arsyetim té aktvendimit té atakuar ka theksuar sé Pérmbaruesi Privat ka lejuar
pérmbarimin ne bazé te aktvendimit te Gjykatés Themelore ne Prishtiné —Departamenti pér
Céshtje Ekonomike EK.nr.172/2019 dt.19.098.2019, me te cilin éshté ndaluar kétu debitori ge te
importon, shes apo ¢farédo forme te tregton me produkte me mbishkrim Floradish dhe te gjitha
prodhimet me firmén Floradish t’i largoj nga tregu. Pérkitazi késaj ¢éshtje gjykata vleréson se
kreditori para se te inicioj procedurén pérmbarimore éshté dashur ti drejtohet debitorit me shkresé
dhe te kérkoj nga i njéjti informacion nése éshté duke e respektuar pérkatésisht zbatuar masén e
pérkohshme dhe nése debitorit nuk ishte pérgjigjur atéheré te iniciohet procedura pérmbarimore.

Ne rastin konkret kreditori pretendon se debitori ka déshtuar ta informoj kreditorin dhe gjykatén
se éshté duke pérmbushur obligimin e tij dhe i njéjti pérvec késaj ka paparagitur ankesé ndaj
aktvendimit pér caktim te masés se pérkohshme mirépo gjykata gjeti se debitori me aktvendimin
ne fjalé nuk ka gené i detyruar ge ta njoftoj kreditorin apo gjykatén se éshté duke e pérmbushur
obligimin ndaj tij dhe se fakti se debitori ka paragitur ankesé ndaj aktvendimit pér masé te
pérkohshme nuk do te thoté ge i njéjti nuk ka respektuar masén e pérkohshme, andaj ne bazé te
nenit 71 par.1 nenpar.1.2 te LPP dhe se meqgé nuk ka gené kontestuese se debitori e ka pérmbushur
ne ményré vullnetare obligimin e paraparé ne dokumentin pérmbarues, gjykata vleréson se
dokumenti pérmbarues sa i pérket kétij rasti pérmbarimor e ka humbur efektin juridik, andaj edhe
ka vendosur si ne dispozitiv te kétij aktvendimi.

Gjykata Komerciale — Dhoma e shkalles se dyté, né bazé té provave té cilat gjendén né shkresat e
Iéndés, ka marr aktvendim té drejté dhe té bazuar né dispozita konkrete ligjore, i njéjti éshté i
kuptueshém dhe i garté, prandaj vendimin e gjykatés se shkalles se paré, lidhur me kété céshtje e
pranon edhe gjykata e shkallés sé dyté, duke vlerésuar se aktvendimi i atakuar éshté i rregullt dhe
i ligjshém, pér arsye se i njéjti nuk éshté pérfshiré né shkelje thelbésore té dispozitave té procedurés
kontestimore nga neni 182 paragrafi 1 dhe 2 té LPK-sé, dhe se drejté éshté vértetuar gjendja
faktike, késhtu qé mund té hetohet dhe vlerésohet ligjshméria e tij, shkelje té cilat gjykata e shkallés
sé dyté i heton sipas detyrés zyrtare né bazé té nenit 194 té LPK-sé.

Edhe kjo gjykaté, vleréson se Pé&rmbaruesi Privat e ka caktuar pérmbarimin pérmes urdhri
P.nr.983/19 dt.11.10.2019 mirépo nga shkresat ne léndé nuk ka ndonjé prové ose veprim ge
déshmon se ka kérkuar nga kreditorit sgarime paraprake se debitori ka pérmbushur apo jo
obligimin ge rrjedh nga aktvendimi i Gjykatés Themelore né Prishtiné - Departamenti pér Céshtje
Ekonomike EK.nr.172/2019 dt.19.09.2019, i cili aktvendim né rastin konkret é&shté dokument
pérmbarues, sipas nenit 22 paragrafi 1, pika 1.1 té LPP-sg, 21 dhe neneve 24 dhe 27 te LPP.

Sa i pérket pretendimeve te palés kreditore se debitori nuk e ka zbatuar aktvendimin pér caktimin
masés se pérkohshme sepse i njéjti nuk e ka njoftuar as gjykatén e as kreditorin se éshté duke e
zbatuar kété masé, kjo gjykate vleréson se njé pretendim i tillé nuk géndron sepse sipas aktvendimit
te Gjykatés Themelore ne Prishtine pér caktimin e masés se pérkohshme, gjykata nuk e obligon
debitorin ge i njéjti te njoftoi gjykatén apo kreditorin se éshté duke e pérmbushur obligimin tij. Po
ashtu bazuar ne procesverbalin e datés 14.11.2019 i pérpiluar nga Pérmbaruesi Privat, pér shkak
te zbatimit te masés se pérkohshme, gjeti se debitori éshté duke e respektuar masén e pérkohshme,
sepse pérmbaruesi privat ne fq. 2 te kétij procesverbali, ne paragrafin e fundit, konstaton se pasi
pérfagésuesi i kreditori nuk ka vérejtje dhe po vértetohet se debitori po e respekton masén e
pérkohshme, me gellim te pérfundimit te késaj lende kérkon nga debitori ne afat prej 7 ditésh ti
paguan shpenzimet pérmbarimore. Andaj bazuar ne kéto arsye edhe kjo gjykate vleréson se
pretendimet e kreditorit se gjykata ne aktvendimin e saj ka béré shkelje te dispozitave procedurale
si dhe ka zbatuar gabimisht te drejtén materiale, jané pretendime te pabazuar, te paargumentuara



dhe jo relevante pér njé vendosje ndryshe prandaj edhe vendosi ge te njéjtat ti refuzoi si te tilla
ndérsa aktvendimin e atakuar ta vértetoj.

Kompetenca e Dhomés se Shkalles se Dyté pér té vendosur nga ana e gjyqtarit individual bazohet
né dispozitén e nenit 3 paragrafi 2 té LPP-sé&, me té cilén éshté paraparé se né shkallén e dyté
vendimet i nxjerr gjyqtari individual.

Nga té gjitha arsyet e paragitura e né pajtim me dispozitat e nenit 208 dhe 209 paragrafi 1 pika (b)
té LPK lidhur me nenin 17 té LPP, u vendos si né dispozitiv té kétij aktvendimi.

GJYKATA KOMERCIALE E KOSOVES,
Dhoma e Shkalles se Dyté
K.DH.SH.I1 nr.99/23, me daté 30.10.2023

Gjyqtari,
Dren Rogova



